
                Әл-Фараби  атындағы  қазақ Ұлттық университеті профессоры

                                           филология  ғылымдарының  докторы
      Бағдаттың Қазақ өлеңі  туралы ұлттық  танымы
       Қазақ  мемлекетінің тәуелсіздігі мен елдік санасын, ұлттық рухын  сақтаудың жалғыз жолы отаршыл Ресей  езгісінен құтылу екенін  – Алаш қозғалысының көсемдері ХХ ғасырдың басында – ақ айтты. Айтып қана қойған жоқ,  саяси күрестерін де бастады. Олар -  әлемдік деңгейдегі оқу мен өнердің, ғылым  мен білімнің адам өмірі мен тіршілігіне ықпалын   философиялық деңгейде таныған, қоғамдық-гуманитарлық дамудың барша ағымдары мен бағыттарынан толық хабардар қоғам қайраткерлері еді.

       Армандары мен өмір мәнін қазақ халқының  бостандығы мен тәуелсіздігіне арнады.  Ұлт азаттығы мен еркіндігін елдік сана идеяларына бөлеп, ұран  ғып көтерді. Бұл саяси   күрес ұранына айналды.  Ұзақ уақыт пен Ерлікті, Табандылықты қажет ететін  күрес осылай басталған еді. Бірақ аңқау, қуатсыз, қауқары аз елдерді құлдануда әккі боп алған отаршыл Ресей оларды темір торларға қамады да құртып тынды. Бірнеше ғасырларға созылған отарлық езгі қазақ халықтың ұлттық рухын  да мүжіп тастады. Оның кейбір қалдықтары әлі алдымызда. 

    Қазақ өнері мен әдебиетіндегі ұлттық сана бейнелерін алғаш қозғаған  Алаш қозғалысының алыптары: А.Байтұрсынұлы, М.Дулатұлы, Ә.Бөкейханұлы, Х.Досмұхамедұлы, Қ. Шәкәрім, М.Әуезов, А. Жүсіпбек Аймауытұлы  т.б.  Тек  сол үшін де олардың алдында  есін жия  бастаған бүгінгі ұрпақаты мәңгі қарыздыр. . 

    Олар ауыз әдебиеті мен ақын-жыраулардың қазақ елінің азаттығы мен елдік санасын қорғауға, қасиет тұта қолдауға бағытталған толғанысты  шығармаларын бізге, кейінгі ұрпақтарына  жеткізді. Таңдап талдады. Сыни пікірлер жазды, еңбектерін жариялады..

    Тәуелсіздік туралы ой-пікірлер  үдей  айта бастаған 20 жылдардың орта тұсында  отаршыл Ресей,   қол астындағы кіріптар елдердің  азаттық, бостандық туралы ой-идеялармен күресті  қолға алды.  Қауіптілерді қудалауға, табанлдыларға  күш көрсетуге кірісті. Қуғынға  салды, қамады, атты, асты. Ресейдің қатты үрейленгені тәуелсіздік және ұлттық ой-идеялар болатын.      
      Қоғамдық – гуманитарлық  сана туралы  хабары бар сауатты  жандар Ресейдің осы  пиғылын о бастан-ақ  түсінді. Кеңес үкіметі құлағанға дейін  ұлттық  идеяларды бейнелеген  шығармаларды жоюға небір сұрқия тәсілдер қолданды. Сөздермен ғана емес, ой-сезімдермен шыйқасып келді. Бұл бүгінде жасырын емес. Көпке белгілі шындық. Дәл осы идеялардан отаршыл Ресей үкіметі бүгіндері  бас тартты деп айта алмаймыз,

 Отаршылыққа қарсы күрес - өнер, әдебиет үшін мәңгілік тақырып. Бұл тақырыпта жазылған шығармаларды кез-келген елдің азаматтық тарихынан көптеп табуға болады. Азаттық туралы ой - идеялардың бейнелену үлгісі                                                            
түрлі сипатта болуы мүмкін, бірақ мазмұны, мәні өзгермей жетеді оқырманға...                                                      

      Замандас - әріптесіміз Бағдат Кәрбозұлына арналған мына мақаланы  осындай  шиеленіскен түйіндерден басауым  тегін емес. Өйткені, «Қазақ әдебиетінің ұлттық сипаты», қазақ өлеңі жанрларының ұлттық табиғаты туралы тақырыптарды талантты ізденушілері мен аспираттарына   алғаш ұсынған  Ұлы ұстазымыз, академик - жазушы Зейнолла Қабдолов еді. 
     «Қазақ өлеңінің ұлттық сипатын» асықпай зерттеу керек деп ара-тұра айтып  жүретін.  Бірақ, көбіміз бұл  тақырыпқа тәуекел ете алмадық.  Кеңес ұкіметінің ұлттық сана, тәуелсіздік, азаттық деген сөздерді ұнатпайтынын жақсы білетінбіз. Ол туралы қол астында кіріптар күй кешіп отырған елдердің қоғамдық санасында көп қозғамауға  тырысты. Бұл туралы сөздер  рұқсат етілген шамадан сәл - сәл ауытқыса болды, «ұлтшылдық, халықтар арасына от тастайды» деген тәрізді байбаламдарна басатын. Оның аяғының немен тынатыны белгілі.

      Бәлкім сондықтан ба, «Ұлттық сипат»  туралы  тақырып алу керек»-деп Зейнағаң да онша қыстай қоймады.. Тақырып ретінде ұсынады, маңызын айтады, қиындығын да ескертеді. «Бұл өзі оңай емес, шырақтарым,  «Айвазовскийдің «жеті баллы» тәрізді жігерлі, қайраттылар ғана төтеп беретін тақыры  қой, - дейтін. 
      Тақырыптың маңызын  біз де білдік, жазып шығуға да болатын шығар. ,, бірақ қорғаудың қиындағынан үрейлендік. Өйткені өлеңнің ұлттық сипаты туралы  шығармалар отарлық бұғауындағы елдер қаламгерлерінің азаттық, бостандық, тәуелсіздік туралды армандарына, ойларына, сол мақсаттар жолындағы кұресіне арналады. Кеңес үкіметіне ұнамайтын шындықты қалай айтарсың. Мұны Алматыдағы түрлі сипатты жиындар мен қорғауларға  барып, талайды көріп, естіп жүрген  ізденушілер жақсы біледі.

      Алайда осы тақырыпқа «Қазақ өлеңінің ұлттық сипаты» - тәуекел еткен Бағдат болды. Жастығы ма, әлде батырлығы ма, білмеймін, әйтеуір тып-тыныш жатқан « қауіпті мұхитқа» көп ойланып жатпай –ақ қойып  кетті...

     Кейін ойланып отырсам  бұл мәселемен Б.Кәрбозұлы кеңес үкіметінің қаһары жүріп тұрған (1984-85 жж.) заманның өзінде –ақ бетпе-бет келген екен. Бірақ, тақырыптың атауы сәл өзгелеу...алайда, мәні бір. «Жанровая специфика казахской советской лирики»- деген тақырыпты зерттеу барысында – қазақ өлеңіндегі ұлттық сипат -,дегенді айналып өту қиын.      
      Бір қарағанда жұмыс атауында шошитындай ештеңе байқалмайды. Алайда, қазақ лирикасының жанрлық ерекшелігін көрсету үшін қазақ өлеңінің ұлттық сипаты туралы да айту керек. Өнер мен әдебиеттегі, тіпті қоғамдық-гуманитарлық зерттеулердегі ұлттық мәселелерге кеңес үкіметінің тыжырына қарайтыны белгілі. Тыныш жатқан «жыланды құйрығынан басып..» дегендей  бұл бағыттарға жастардың беттегісі келмейді.  Зерттеу 

барысында ашыла ақтарыла айтуға, көп шұқылауға болмайтын «барса келместері»  де бар еді..

      Мұны Б.Кәрбозұлының өзі де бірден аңғарған. Сондықтан кандаттық зерттеуінің  мақсатын  былай  нақтылайды: «изучить национальную                                      
специфику казахской лирики, ибо искусство слова того или иного народа, прежде всего, категория нацональная» (1)     
      Демек, қазақ лирикасының жанрлық сипатын  оның ұлттық табиғатынан бөліп қарауға болмайды деген сөз. Бұл - ғылым есігін енді ғана ашқан әр адамға түсінікті қағида.  Сөз өнері – ұлттық категория. Сондықтан да қазақ лирикасының тарихы: тууы, қалыптасуы, дамуы – қайнарлары, генезисі  ұлттық таныммен және дәстүрмен байланысты талдануы керек. Бұл -ізденушінің басты мақсатына бастайын  даңғыл жол .
     Бірақ.., барлық  мәселе - осындай  жазуға да айтуға да «болмайтын» қиын сұрақтарды  амалын тауып айналып өтуде. Оны Б.Кәрбозұлы жақсы түсінді. Негізінде сұрақ қиын емес, жауап қиын. Өйткені айту түгіл олай ойлауға да болмайтын қауіпті түйіндер бар. 

      Қазақ әдебиеттануында осы аталған мәселелер ұлттық тұр, пішім, ұлттық сипат,..т.б. зерттелген жоқ десек бұра тартқан болар едік. Бірақ. кеңес үкіметінің қол астында отарлық қамытын киген ұлттардың азаттық, бостандық, тәуелсіздік туралы ой, армандары, күресі бейнеленетін  туындылардың  жан-жақты, арнайы зерттелмегені ол кезде шындық. Кейбір теориялық монографиялар мен диссертацияларда, ғылыми мақалаларда мәселенің жеке бағыттары, тіпті ұлттық сипаты қозғалағанмен, бостандақ, азаттық, тәуелсіздік, мемлекеттік бағытында көп тереңдеуге болмайды.  Оның теориялық және тарихи мәселері  сондықтан, біржақты ғана айтылатын. Негізінен көрнекті ақындардың шығармашылық портреттеріне байланысты ғана қарастырылады. (Абай, Сәкен, Ілияс, Әбділда, Қасым, Әбу, Ғали т.б.)

     Алайда, лириканы қарастырудың бұрынғы, 1970 жылға дейінгі бағыттары тақырыптық және идеялық-көркемдік, жанрлық ұстанымдары жағынан замана зерттеулерінің өзекті жаңа ағымдармен қайшылыққа келе бастады.      
      Б.Кәрбозұлы алғашқы монографиялық зерттеуінде осы түйіндермен бетпе-бет кездесті. Лирикалық жанрдың қазақ әдебиетіндегі ерекшелігін айтудың көрініп тұрған шындықтарын, ұлттық сипатын  қаз-қалпында айта алмайсың. Ендеше  тапқан жаңалықтарды ретін тауып, айту керек..

      Жас  ізденуші жаңа әдіснама – салыстырмалы–типологиялық тәсілдерді басшылыққа ала отыра қазақ лирикасына  өзінше классификация жасады. Бұл жіктеудің толымды болмайтына бірден түсінікті, бірақ. жас зерттеушіге  өзіндік идеяларын дәлелдеу үшін қажет.
      Зерттеуде қазақ лирикасының жанрлық түрлерін салыстыруда оның ішкі түрлеріне сипатама беріледі. Сол кездердегі көріністері аталады, дәстүр жалғастығы, ұлттық ерекшеліктері көрсетіледі. Лирикалық өлеңдегі сюжеттің де  табиғаты мен құрылымы талданып эпос пен драмдағы үлгілерімен салыстырылады. Бірте-бірте басты назар  бейнелеу тәсілдеріне 

ауады. «Ленинге теңеу  таба алмай, қиналған...» дегендей Бағдаттың да шындап қиналған тұсы осы  болғандай...                                                           
     Өнер мен әдебиеттегі барша  ұлттардың бостандық, тәуелсіздік, азаттық туралы армандарының, идеяларының көрінісі осында, негізгі  ойларды    бейнелеу  тәсілдерінде, құрылымдық жүйесінде болады. Бұл тақырыптар қазақ лирикасында қалай бейнеленеді... Әрі оны кездейсоқ  емес, типологиялық құбылыс ретінде  дәлелдеу керек.

      Осы алғашқы зерттеуінде лирикадағы түрлі жанрлардың, әсіресе ірі жанрлар  пішімдерінің тарихи тұрғыда дәстүрмен жалғастығын айтады.    Оның  лириканы дамытудағы рөлі, жаңалықтың өткенмен байланысы, жалғастығы   т.б. нақты шығармалар арқылы талданады.  Олардың жазба әдебиеттің пайда болуынан өзгеру, даму қазіргі лирикаға ұласуы  дәлелденеді. Зерттеуде  фолкьлорлық жанрлар, діни және тұрмыстық жырлар орын алады.. Сол жылдарда лирикадағы діни ой, сезімді, олардың  көркемдік рөлін айту оңай емес еді.

     Сол сияқты 11-18 ғғ. толғау жанры (2), 19 ғ. лирикалық өлеңдер, Абай шығармалары, 20 ғ. басындағы лирикадан С.Сейфуллин, І.Жансүгіров, Ә.Тәжібаев, Қ.Аманжолов, Ә.Сәрсенбаев, Ғ.Орманов шығармаларындағы                                                             
жанрдың ерекшеліктері  бейнелеу құралдарының ұлттық бояулары арқылы көрсетіледі...т.б.(3)
     Қазақ лирикасының жанрлық сипаты туралы   зерттеу жаңалығы  бар  жұмыстардың бірі болды. Лирикалық шығармаларды жүйелеудің жаңа  бағыттары айтылады. Әсіресе оның  жанрлық ерекшелігі (спецификасы)  аталады. Зерттеу нәтижелерінің дені салыстырмалы-типологиялық тәсілдер  арқылы жүргізілген.  Бәрін шешті, дәлелдеді деуге болмас, әрине, бірақ кейінгі ғылыми ізденістерге  түрткі болғаны анық. Әсіресе, қазақ лирикалық поэзиясын, қазақ өлеңін  жаңаша зерттеудің – ұлттық табиғатын, психологиясын  ашудың қажеттігі  алға шыға бастады. 
     Бағдат Кәрбозұлы  докторлық зерттеуіне «Қазақ өлеңінің ұлттық сипаты»на  -  осындай ішкі дайындықпен  келді.(4) Оның үстіне  әлемдік әдебиеттің тарихы мен теориясы туралы зерттету, монографияларды қиналмай тауып қысылмай қолданатын мүмкіндік туды. Қазақ өлеңі туралы іргелі еңбектердің: З.Ахметов, З.Қабдолов, Ә.Марғұлан (5), Ә,Қоңыратбаев,  Т.Кәкішев, Ә.Нарымбетов, Қ.Мәшһүр-Жүсіпов, Ш.Елеукенов, Ж.Дәдебаев, Б.Майтанов т.б. зерттеулеріндегі ұлттық идея, таным, мінез, жанр, бейнелеу құралдары  туралы  бір кездерде айта алмаған, бірақ  ойда сақталған ойларды  дамытуға жол ашылды.                    

        1994 жыл - Қазақ Республикасының егемендігі  жариялан  жылдар. Бәрін айтуға, жазуға болатын уақыт келген сияқты. Бірақ, енді ғасырлар бойы Ресей еккен шырмауықтардан, отарлық идеология зардаптарынан  құтылу оңай болмай шықты.

          Докторлық диссертация негізгі төрт тараудан түрады. Оның алғашқы тарауы ұлттық мінездің өлең өміріне әсерін  талдауға арналады. Ұлттық                                                                                                                                   

мінез сан ғасырларда қалыптасатын күрделі даму тарихының нәтижесі. Әрі біртіндеп қалыптасады. Алуан түрлі тартыстар мен шайқастар, айтыстар                                                         негізінде түзеледі,  Оны қалыптастыруда  сол ұлттың рухани мұралары  өнер мен әдебиеттің  әсері де аз болмайды,                                                     
      Қаламгерлер шығармашылығындағы  ұлттық мінездердің   бейнеленуі туралы  көп жазыла бастаған шақ.  Қаламгерлердің бәрі бірдей шығармаларында  ұлттық бейнелер жасауға талаптанады, әрі солай жазып жатырмыз деп айтады. Мерзімді баспасөз бетіндегі ара-кідік сында солай. Ғалымдар да сыни мақалалары мен зерттеулерінде ұлттық бейнелерге соқпай өтпейді. Бірақ, оның өзіндік табиғатының ерекшелігін  анық аша алмайтыны байқалып тұрады. Себебі, бұл мұқият зерттеуді, асықпай ойлануды талап ететін тақырып. Сыпыра соғып сапыруға, ат-үсті айтуға көнбейді.
     Ұлттық мінез халық өмірінің ұзақ жылдарға, талай ғасырларға созылатын қилы-қилы тартыстары мен қайғы-қасіретке толы тіршілік ұшін күресінде,  қалыптасып, тұрақты күшке айналады.  Өмір үшін күресте  жеңістер  мен жеңілістер кезек алмасады, самғау мен құлдилаулар арпалыстарында өзінің қуат-қажырын, бірлігі мен ерлігін, сенімін сақтай алған ұлт қана ертеңінен ұміт етеді.

        Ғалымдардың еңбектеріне таладау жасай келе Б.Кәрбозұлы негізгі түйіні ретінде Ұлы Абайдың байымдауларын ұсынады. «Рас бұрынғы ата бабаларымыздың бұл замандағылардан білімі, күтімі, сыпайылығы, тазалығы төмен болған, бірақ бұл заманғылардан артық екі мінезі бар екен» ( 6 ) Абай  ауыз біршілік пен намысқойлықты атайды, - деп  жазады. Ұлттық сипаттың пәрменді белгілерін көрсетуде зерттеуші  Абайға  сүйенеді. 
      Ұлттық мінездің өлеңдегі дара көріністері  әдебиеттің өскен, өркендеген шағына сәйкес келеді. Аса  талантты білімді ақындардың көбейген кезінде гүлденеді  деген байымдауларды  алға тартады..
      Дауласуға  да болады, әрине, бірақ шындыққа өте жақын тұрған пікір екенінде дау жоқ. Зерттеуші Абайдың, Мағжанның, Сұлтанмахмұттың, Қадыр Мырза әлінің  өлеңдерін  таладау арқылы ұлттық мінездің өлеңдегі көріністерінен алға тартады.

                  Ұқпайсың өз сөзіңнен басқа сөзді.

                  Аузымен орақ орған өңкей қыртың..

                                     *     *     *

                  Бас басыңа би болған өңкей қиқым

                  Мінеки бұзған жоқ па елдің сиқын..

     Үлы Абай  ашына айтып отырған  осындай мінездер  біздің бүгінгі тірлігімізді де  берексіз күйге жеткізіп отыр. Бұлардан құтылу оңай деп кім айта  алар.  Ал дәл осылар өзге ұлттарда жоқ, тек қазаққа ғана тән дей аламыз ба? Әрине жоқ. Бағыныштылық пен жалтақтық, қара басының қамы үшін бәрін құрбан қылуға бар адамдардың жаңа топтары қай елде болса да 

кездеседі. Бірақ, өлең өзегінде  тұрған  ащы ойдың  көркем бейнесі таза қазақи  көркем бейнелеу құралдарға, негізделген.                                                                                                           

      «Абай өлеңдерінде ұлттық сезімді бейнелеуге мән берілуі тегін емес. Ұлттық сезім-ұлттық мінездің негізі,  бастауы» деген зерттеуші байымдаулары ойлауға тұрарлық.                                                               
       Өлеңдегі бейнелер жүйесінің  ұлттық сипатына арналған талдауларда  соны ойлар кездесіп отырады. Шығарманың ұлттық сипатын  анық аңғартатын белгінің басты көрсеткіші ретінде, осы  ұлттық мінездің бейнелену тәсілдеріне  көңіл бөлінеді. Оны талантты қазақ ақындары Т.Молдағалиев, Қ.Мырза-Әли, С.Жиенбаев, Ж.Нәжімеденов, М.Мақатаев, Ф.Оңғарсынова. Т.Айбергенов өлеңдеріне жасалған талдауларда көрсетеді. Әсіресе, бұл ақындар шығармашылығының басты арнасы ретінде ұлттық дәстүрге арнайы көп көңіл бөлуі дәлелденеді.

     Өлеңдегі бейнелер жүйесінің ұлттық сипаты  кұрделі қабылдаулардан  байқалады. Лирикалық кейіпкердің мендік танымы арқылы бейнеленетін сезімдік қабылдау толғаныстарға ұласады, одан ойға өтіп өлең өзегіндегі бейнеге бөленген көркем мазмұнның  дара, ұлттық  сипатын көрсетеді. Бұл үдеріс негізіне аса талантты ақындар шығармашылығында эстетикалық қабылдаудың  жүйелі түрінде көрініс табады. Демек, дара қолданыстан гөрі типологиялық  құбылыс ретінде байқалады. Былыаша айтқанда ситльдік белгілер қалыптастырады.
    Әдебиеттің ұлттық сипаты  эстетикадағы басты мәселелердің бірі. Бір қарағанда түсінікті көрінуі де мүмкін. Бірақ, қаламгерлер үшін мұның                                                           қаншалықты қиын түйін екенін көпшілік біле бермейді, тіпті ойланып та жатпайды. 

     Әдебиет тарихына оның ұлттық сипаты туралы тақырыпты арнайы қозғаған романтиктер деген түсінік бар. Бірақ, бұл үстіртін ұғым. Өнердің, әсіресе әдебиеттің ұлттық сипаты дегенді әдебиет тарихынан, барша классиктердің туындыларынан көптеген мысалдар алып түсіндіруге болады . Бірақ, бұл  философиялық  терең мәні бар, күрделі  мәселе.  Шекспир мен Пушкинді, Абайды тек бір халықтың мұңын   бейнелеген, суреткер деп ұғуға болмайды. Сол тәрізді, Абайды  орыстың болмаса ағылшынның мұңын айтқан дей де алмайсың, Шекспир мен Пушкин туралы да осыны айтуға болады.. Қазақты Абайдай білген, таныған, қазақ аз. Оның бар жазғаны қазақ туралы болса да  Абай  шығармалары өзге халықтарға  мұлде жат, түсініксіз көрінбейді. Мәселе осында.
      Әдебиеттің ұлттық және адамзаттық мәні туралы ұғымдар бүгінде көпке түсінікті. Бірақ, өздерін баяғыдан өркениетті елдер санайтын ұлттардың  ғалымдары  өркениеті «кенжелеу қалыптасқан»  елдердің  өнері мен көркем шығармаларына күле қарайды. Бірақ, Қорқыт ата, Оғыз наме, Әл-Фараби, Ж.Баласағұн, М.Қашқари, Рабғузи, А.Игүнеки, Хорезми, Құтыб, З.Бабыр, М.Дулаты, Ә.Науаи, Махамбет, Абай т.б. сөз зергерлерінің шығармаларына  таңданады, оларда көп нәрселер үйренеді.

                                                         7

       Әдебиет классиктері шығармашылық үстінде оның жалпы адамзаттық мәні туралы  ойланып та жатпайды.  Өздері жақсы білетін, туған жері мен сүйікті халқы, өз ұлттары мен мемлекеті туралы,  оның мұңы мен армандары, өмірі  туралы  жазады.  Бұл шығармалар белгілі бір уақыт пен кеңістікте өмір сүретін адамдардың мұңы мен  армандарының  адамзатқа ортақ екенін байқатады. Ең  маңыздысы  осы   адамзатқа   ортақ ой  нақты   ұлттық   сезімдарді   бейнелеу суреттеу арқылы көрініс табады. Дара көркемдігі арқылы өзгені қызықтырады, қозғайды..
     Кез келген ұлттың талантты орындалған шығармаларынан - өнері мен өлеңінен, әдебиетінен, жалпы адамзаттық мән  мен  мазмұны аңғаруға болады. Өнердің жалпы әдеби мәні мен ұлттық сипаты мүлде кереғар, не  бір ұғымдар емес. Айқын  ара жігі бар, ажыратуға болатын құбылыстар. Бұл  әсіресе осы тақырыптар төңірегінде ойланушы шығармашылық тұлғалар үшін маңызды. 
      Өмір шындықтарын дара  бейнелеген аса талантты жазылған көркем шығармалардың  ұлттық сипаты адамзаттық мәселелермен аралас.

       Қазақ лирикасының ұлттық сипатын тереңдей, жан-жақты арнайы зерттеген Б.Кәрбозұлының   еңбектерінде, ғылыми мақалары мен монографияларында  қазақ өлеңі  жүйелерге бөліне, жіктеле зерттеледі. Жыраулар мен ақындар поэзиясының көркемдігі, Махамбет, Абай өлеңдерінің лирикалық сипаты, Мағжан, С.Торайғыров шығармалары дамытқан ұлттық дәстүр, Т.Молдағалиев, Қ.Мырза-Әлі, С.Жиенбаев, Ж.Нәжімеденов, М.Мақатаев, Ф.Оңғарсынова, Т.Айбергенов өлеңдеріндегі ұлттық мінез, жанрлық ерекшеліктер зерттеледі. 

       Өлеңнің ұлттық сипатын танытатын категориялар арасындағы ең маңыздысы - ұлттық мінез.Ол өзгеге ұқсамайтын, қалыптасқан дара                                     құбылыс. Өлең теориясындағы аса маңызды осы ұғымның  табиғаты мен мәнін ашып көрсету үшін лирикалық кейіпкер, ақын тұлғасы  мен  бейнесі  аталатын үш  ұғымның  маңызы өте зор.
     Өлең кейіпкерлерінің, объективті маңызы басым бейнелер жүйесінің, ұлттық сипатын даралай көрсету  зерттеушілер үшін де оңай емес. Мұның өзге де толып жатқан  түйіндері бар. 

     Мәселен, лирикалық персонаж, символдық бейнелер жүйесінде ұлттық сипат бола ма?  Жоқ деп айту қиын болса, бар деп айту да оңай емес. Шығармашылық үдерістегі аса қиын жұмбақ  бірі осы. Бұл мыңдаған қаламгерлердің  қолына түсе бермейтін құпия.  

      Б.Кәрбозұлы зерттеулерінде осылардың ұлттық сипаты  нақты шығармаларды  талдау  арқылы көрсетіліп, дәлелденеді, теориялық  қисындар айтылады.                                                                                                                                 

      Мазмұнындағы ұлттық астардың көркем бейнесінен кейіпкер дұниетанымындағы ерекшелік, психологиясындағы даралық, ұлттық менталитет.. т.б. көрінеді,

      Кез келген ұлттың нақты өлеңдер шоғырына тән типологиялық даралық әрі ортақтық (бәлкім  жалпылық сипат) тарихи тұрғыда қалыптасады. Осы 

үлгілерді ескере отыра өрнектелген бейнелер  арқылы дүниеге келген шығармаларда ұлттық сипат мен мұндалап тұрады. Дәстүрлі және жаңа теңеулер, ауыстыру (метафора) мен айқындау (эпитеттің) сан түрлері  ұлттық  танымның таңғажайып үлгілері  арқылы келеді.                                                                  
     Теңеу мен айқындаудың, ауыстырудың т.б. бейнелеу құралдарының қолданылуының  негізі бастаулары - ұлттық дәстүрде. Алайда осы сипатты                                                            
байымдауларды дәлелдеу үшін зерттеуші  жоғарыда көрсетілген қаламгерлер  шығармашылығынан нақты  өлеңдерді теріп алып, топтастырып жүйеге түсіре талдап көрсетеді.
      Лирикалақ жанрлардың жаңа  пішімдерінің  түрлері  осылай дүниге келіп жедел  дамып өркендей бастайды. Көркейіп кемлденеді.  Келе-келе жаңа үлгілерді  әкеледі. Бұл процесс осылай жалғаса береді. т.б.

      Қазақ өлеңінің ұлттық сипатын жан-жақты, тереңдей талдау, қол жеткізген нәтижелерді  пайдалану  дамыту өмір талабы. Жаңа заман адамдарының сезім сырлары мен ой тұжырымдарында жаңалықтар аз болмайды. Бірақ, ұлттық қасиеттердің даму, өзгеру, жаңғыру сипаттарында дәстүр бедерлері аз болмайды. Бадырайып тұрмаса да байыпты зерттеуші таниды.  Осы жаңа танымды  көпшілікке жеткізу, көркем бейнелей  көрсету  замана талабы. Тәуелесіз  ұлт жан-дүниесі мен рухани байлығының қайталанбас, дара өрнектерін даму,өзгеру, құбылу, даралану үдерісінне сай бейнелеу  алда тұрған ұлы міндет!

      Қазақ өлеңінің тарихы мен дара келбетін, ұні мен сырын, қисындарын зерттеуде отаршыл орыс мемлекетінің  сан жылдар санамызға сіңіріп келген идеологиясынан шығу оңай көрінбейді.. Әдейі ойластырып егілген   шырмауықтардың әбден шатысқан торларынан  шыға алмай  тыпырлаған  ұлттық рухтың шымырлай аққан иірімдерін тани алмай амал кешіп келеміз. Мұның зардабынан құлан таза айықтық деп айту шындыққа қиянат болар еді...Ана тіліміз орыс тілі, тәрбиеленген ортамыз орыс мәдениеті деп айқайлап жұрген талайлар, тіпті ұкімет маңайында  жүрсе де, ұлттық рухтан жұрдай.  Ұялу түгіл ойланбайды да...

    Алайда мен қазақпын деп жүргендерге  шындап ойланатын, идеология тұзақтарынан босанатын  кез келді. Қазақ өлеңінің шынайы келбетін, таңғажайып  сүлулығын көпке  танытатын сәт  туды,  күткен  кұн келді. Енді санамызды  буып келген будан санадан  құтылу, тазару керек. 

      Тіпті осы күн мен түндей айқын осы  мақсатты қолдаудың өзі оңай болмай  тұр.  Іргелі ғалымдарымыздың өзі әлемдік  әдебиет, мәдениет, философия арналары мен өлеңнің ұлттық сипаты  туыстас үғымдар дегеннен әлі  құтыла алмай келеді. Қазақ өлеңінің ұлттық сипаты, дара келбеті, көркемдігі дегенді  бар дауыспен батыл айтуден гөрі  жалпы адамзартық  хорға, капеллаға қосылдық дегенді тәуірлеу, щынын айтқанда қауіпсіздеу  көретіндер әлі де табылады. 

     Бірақ, енді  заман басқа.  Күн сана буынымыз қатайып. Қуатымыз артып келеді. Сан ғасырлар бойы езіліп, шырмалып қалған санамыз тазарып  келеді.

Ұлттық рухымыздың көркем  де келісті, дара келбетінің өзге  ұлттарден  кем еместігін әдеби – тарихи деректер арқылы  танытатын кез келді.  Б.Кәрбозұлы  зерттеулері осы бағыттағы  еңбектердің  салмақтыларының бірі 

